
§§ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ 

ՄԱՍԻՆ¦ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ 
ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ¦ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Անհրաժեշտությունը. Նախագծի ընդունումը պայմանավորված է ՀՀ պետական բյուջեով նախատեսված միջոցներն առավել արդյունավետ խնայողաբար կառավարելու և ՀՀ պաշտպանության նախարարության (այսուհետ՝ Նախարարություն) մի շարք ստանձնված պայմանագրային պարտավորությունների կատարումն ապահովելու անհրաժեշտությամբ (ձեռք բերված ռազմատեխնիկական միջոցների տեղափոխմամբ): 

2. Ընթացիկ իրավիճակը և խնդիրները. ՀՀ բարձր տեխնոլոգիական արդյունաբերության նախարարության կողմից 2025 թվականի ընթացքում իրականացվող սույն հիմնավորման 4-րդ կետում նշված բյուջետային ծախսային ծրագրերի համապատասխան միջոցառումներով առկա են ազատ ֆինանսական միջոցներ: 

Ռազմատեխնիկական համագործակցության շրջանակներում ձեռք բերված ռազմատեխնիկական միջոցների տեղափոխման պայմանագրային պարտավորությունների կատարման մասով Նախարարության համար խնդիր է առաջացել 2025 թվականին իրականացվող գնումների պլանում ընդգրկված համապատասխան անվանատողին ուղղել լրացուցիչ ֆինանսական միջոցներ:
3. Տվյալ բնագավառում իրականացվող քաղաքականությունը. Հայաստանի Հանրապետության պաշտպանության, անվտանգության, տարածքային ամբողջականության և սահմանների անձեռնմխելիության ապահովում:
4. Կարգավորման նպատակը և բնույթը. Սույն որոշման նախագծով առաջարկվում է ստանձնված պարտավորությունների մասով վերոնշյալ ծախսերի ֆինանսավորման նպատակով ՀՀ բարձր տեխնոլոգիական արդյունաբերության նախարարության կողմից իրականացվող 1043 §Բարձր տեխնոլոգիական արդյունաբերության էկոհամակարգի և շուկայի զարգացման ծրագիր¦ ծրագրի 11018 և 1220 §Ռազմարդյունաբերության համալիրի զարգացում¦ ծրագրի 11001, 11003 միջոցառումներից նվազեցվող ֆինանսական միջոցներն ուղղել Նախարարության կողմից իրականացվող 1169 «ՀՀ պաշտպանության ապահովում» ծրագրի 11001 §Ռազմական կարիքների բավարարում¦ միջոցառմանը:

5. Նախագծի մշակման գործընթացում ներգրավված ինստիտուտները և անձիք. Նա​​խագիծը մշակվել է ՀՀ պաշտպանության նախարարության կողմից: 
6. Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին. Նախագծի ընդունումը ՀՀ 2025 թվականի պետական բյուջեի տարեկան եկա​մուտների և ծախ​սերի փոփոխությունների չի հանգեցնում:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ. Նախագծի ընդունումը բխում է ՀՀ կառավարության 18.11.2021թ. §Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին¦ N 1902-Լ որոշմամբ հաստատված N 1 հավելվածի §Պաշտպանության նախարարություն¦ բաժնի 2.1 ենթակետի «ՀՀ զինված ուժերի ստորաբաժանումների համալրում վերանայված կազմ-կառուցվածքին համապատասխանող սպառազինությամբ և ռազմական տեխնիկայով» և նույն բաժնի 10.1.3 ենթակետի «Շարունակել ռազմատեխնիկական համագործակցության բազմազանեցման գործընթացը» միջոցառումների դրույթներից:

8. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին. Նախագծի ընդունումն այլ իրավական ակտերում փոփո​խութ​յուն​ների կամ լրացում​ների ան​հրաժեշտություն չի առաջացնում:
